ՀԻՄՆԱՎՈՐՈՒՄ

	Իրավական ակտի հիմնավորումը

	1.
	Անհրաժեշտությունը

	
	         2020 թվականի սեպտեմբերի 27-ին Ադրբեջանի կողմից Արցախի Հանրապետության դեմ սանձազերծված պատերազմի ընթացքում վիրավորում ստացած և ստորին զույգ վերջույթների ազդրի մակարդակում  անդամահատում  ունեցող զինծառայող Արարատ Հարությունի Թորոսյանին անհրաժեշտ է տրամադրել բազմաֆունկցիոնալ պրոթեզներ: 

	2.
	Առկա իրավիճակը և խնդիրները

	
	        2020 թվականի սեպտեմբերի 27-ին Ադրբեջանի կողմից Արցախի Հանրապետության դեմ սանձազերծված պատերազմի ընթացքում վերին կամ ստորին վերջույթների անդամահատում ունեցող զինծառայողներին տրամադրվում է բազմաֆունկցիոնալ պրոթեզներ` համաձայն  աշխատանքի և սոցիալական հարցերի նախարարության բազմամասնագիտական թիմի կողմից իրականացված կարիքի գնահատման: 
         Ստորին զույգ վերջույթների ազդրի մակարդակում  անդամահատում  ունեցող զինծառայող Արարատ Հարությունի Թորոսյանին նույնպես իրականացվել է կարիքի գնահատում, որի համաձայն նշանակվել է զույգ ազդրի միկրոպրոցեսորային պրոթեզ և զույգ ազդրի պրոթեզ լողանալու համար: Արարատ Թորոսյանը չի ներկայացել պրոթեզավորման համար և իր պրոթեզավորումը իրականացրել է արտասահմանում, համաձայն իր կողմից տրամադրած տեղեկատվության՝ բարերարի կողմից իրականացված ֆինանսավորմամբ: Համաձայն «Աջակցություն վիրավոր զինվորներին և զինվորական հաշմանդամներին» բարեգործական ՀԿ-ի տրամադրած տեղեկատվության, որը հանդիանում է նաև նախարարության կողմից որակավորված պրոթեզավորում իրականացնող կազմակերպություն, Արարատ Թորոսյանի պրոթեզները, որը ստացել է արտասահմանում, միկրոպրոցեսորային պրոթեզներ չեն։
Ստորին զույգ վերջույթների ազդրի մակարդակում  անդամահատում  ունեցող զինծառայող Արարատ Հարությունի Թորոսյանին անհրաժեշտ է տրամադրել միկրոպրոցեսորային պրոթեզներ: Քանի որ պետական հավաստագրերի միջոցով նման արժեքի պրոթեզներ չեն տրամադրվում,  ուստի անհրաժեշտ են լրացուցիչ ֆինանսական միջոցներ խնդիրը կարգավորելու նպատակով:

	3.
	Կարգավորման նպատակը և բնույթը

	
	Համապատասխան ֆինանսական միջոցներ ստանալով իրականացնել  Արարատ Հարությունի Թորոսյանի պրոթեզավորումը:

	4.
	Նախագծի մշակման գործընթացում ներգրավված ինստիտուտները և անձինք

	
	Աշխատանքի և սոցիալական հարցերի նախարարություն

	5.
	Ակնկալվող արդյունքը

	
	Արարատ Հարությունի Թորոսյանին ըստ նրա գնահատված կարիքի պրոթեզավորում իրականացնելը:

	6.
	Հայաստանի Հանրապետության պետական բյուջեի եկամուտների և ծախսերի փոփոխությունները։

	
	[bookmark: _GoBack]««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ  կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում ավելացումներ և նվազեցումներ չեն նախատեսվում:

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարությունների հետ։

	
	Նախագիծը վերոնշյալ փաստաթղթերի հետ փոխկապակցված չէ։



